
 پوختە:

مانى دووەمدا( توێژینەوەیەکى )پەسنی(ـە، ئەم توێژینەوەیە )پێڕەوکردنى میتۆدى ئیتمۆلۆژیی لە فێربوونى وشەکانى ز      
کە لە دوو بەشى سەرەکى پێکهاتووە و لە بەشى یەکەمدا تیشک خراوەتە سەر گرنگیی وشە لە فێربوونى زمانى دووەمدا، 
هەروەها بە کورتى باس لە میتۆدەکانى فێربوونى وشە کراوە، کە بۆ مەبەستى فێربوونى زمانى دووەم بەکاردەهێنرێن، 

دووەمدا باس لە زانستى)ئیتمۆلۆژیی( کراوە و پاشان باس لە گرنگیی میتۆدى ئیتمۆلۆژیی کراوە، ئەوەش  لە بەشى
 خراوەتەڕوو، کە میتۆدى ئیتمۆلۆژیی کاریگەرترە لە میتۆدەکانى دیکە فێربوونى وشەکاندا.

 ئیتمۆلۆژیی ، میتۆد ، زمانى دووەم ، فێرخواز.  کلیلەوشەکان:

 گرنگیی توێژینەوەکە:

گرنگیى ئەم توێژینەوە لەوەدایە، کە فێرخوازانى کوردییزمان، ئەوانەى دەیانەوێ فێری وشەکانى زمانى دووەم بن،     
کەمتربە ئەو ستراتیژ و میتۆدانە ئاشنان، کە بۆ فێربوونى زمانێکى دیکە گرنگن، بۆیە ئەم توێژینەوەیە هەوڵیداوە بۆشاییەک 

 ەبەردەم فێرخوازانى کوردییزماندا بکاتەوە.لەوبارەیەوە پڕبکاتەوە و دەرگایەک ل

 کەرەستە و سنوورى توێژینەوەکە:

کەرەستەى سەرەکی توێژینەوەکە، ئەو نموونانەن لە سەرچاوەکانەوە وەرگیراون، وشەکانى زمانى ئینگلیزين، بۆیەش     
نموونە و وشەى زمانى ئينگلیزى وەرگیراوە، چونکە  لە ئێستادا زمانى ئينگلیزى وەك زمانى دووەم لە زۆربەى وڵاتاندا 

ى ئیتمۆلۆژییانە لە زمانى ئینگلیزیدا بە بەراورد بە زمانانى دیکە زياتر گرنگى بە فێربوونى دەدرێت ، هەروەها لێکۆڵینەوە
گرنگى پێدراوە، ئەمانەش هۆکارێک بوو بۆ ئەوەى كە ئێمە پەنا بۆ نموونەى زمانى ئینگلیزى ببەین. سنوورى 

 توێژینەوەکەش نموونەى وشەکانى زمانى ئینگلیزین.

 

 ( گرنگیی وشە بۆ فێربوونى زمان١-١)

وشە بە بچووکترین پێکهاتەى سەربەخۆى زمان دادەنرێت، واتە: هەر فۆڕمێکى زمانى لە چوارچێوەیەکى سەربەخۆدا      
، لە فێربوونى (17(: 2016)ئەمیر محمد محمد ئەمین )بەکاربهێنرێت، وشە پێکدەهێنێت و دەبێتە کەرەستەیەکى سەربەخۆى زمان.

نکە بەکارهێنانى وشە لە قۆناغەکانى دواتردا، دەبێتە بناغەیەک بۆ فێرخوازان زماندا وشە بە گرنگترین بەش دادەنرێت، چو
 و یارمەتیيان دەدات بۆ نووسین و خوێندنەوە و قسەکردن و گوێگرتن.

بەبێ فێربوونى ڕێژەیەکى زۆر لە وشە و زانینى ميتۆد و ستراتیژەکانى فێربوونى وشەى نوێ، فێرخواز ناتوانێ سوود    
ى خۆى و دەرفەتەکانى فێربوون لە دەوروبەرى، وەکو: )گوێگرتن لە قسەپێکەرانى ئەو زمانە، گوێگرتن لە لە تواناى تەواو

ڕادیۆ و تەلەفزیۆن و ...تاد( وەربگرێت، چونکە وشەکان دەربڕى هەموو ئەو چەمکانەن، کە لە دەوروبەرى مرۆڤدان، وەکو 
 ارچێوەى چەمکى وشەوە.ناوەکان و ڕووداوەکان و ...تاد هەموویان وشەن و دەچنە چو

زانینى وشە بە شێوەیەکى ورد و دروست، کاریگەریی لە زانینى ڕێزمانى زمانێک زیاترە، لە کاتى تێگەیشتندا، "ویكینس"     
لەمبارەیەوە دەڵێت: بەبێ یاسا ڕێزمانییەکان قسەکەر دەتوانێ بەشێک لە پەیامەکانى بگەیەنێت، بەڵام بەبێ وشە بەهیچ 

لێرەدا بە ڕوونى دەردەکەوێت کە ڕۆڵ و بەهاى وشە لە   (Wikins (1972): 111) پەیامەکەى بگەیەنێت. شێوەیەک ناتوانێ

فێربوون و فێرکردنى زمانى دووەمدا زیاترە لە ڕێزمان و یاساڕێزمانییەکان، چونکە ئەوە زانراوە، کە فێربوونى یاساکانى 
 دایکیش دروستە.ڕێزمان بە تەنها، مرۆڤ فێری زمان ناکات، ئەمە بۆ زمانى 

( سێ ٣٠٠٠سەبارەت بە ڕێژەى زانینى ئەو وشانەى كە لە فێربوونى زمانێکدا پێویستە، "نەیشن" پێى وایە: زانینى )     
هەزار وشە پێویستە بۆ فێربوونى زمانێکى تر، بێ ئەوەى فێرخواز تووشى کێشەى تێگەیشتن و دەربڕین ببێتەوە، وشەکان 

 :Nation (1993)ێشچوونى پرۆسەى نووسین و خوێندنەوە و قسەکردن و گوێگرتندا ببینن دەتوانن ڕۆڵى گرنگ لە بەرەوپ

 ( ئەڵبەتە دیاریکردن ئەم ژمارەیە لە زمانێکەوە بۆ زمانێکى تر، بە پێى سروشت و جۆرى زمانەکە، دەگۆڕێت.(115

لە ڕێزمان و دەنگسازى، فێرخواز لە "ڕۆبینێت" لەو بڕوایەدایە وشە تایبەتێتییەکى جیاوازى هەیە، کە جیایدەکاتەوە     
سەرەتاى فێربوونى زماندا، دەتوانێت ڕێزمان و دەنگسازيى زمانەکە بە تەواوى فێرببێت، بەڵام فێربوونى وشە بەردەوامى 

ڕێژەى فێربوونى وشەکانى زمانى  Robinett (1978): 41)هەیە، فێرخواز پێویستە بە بەردەوامى وشەى نوێ فێرببێت. )
گەریی ڕاستەوخۆى لەسەر بەکارهێنانى زمانى دووەم هەیە، یەکێک لەو گرفتانەى فێرخواز ڕووبەرووى دووەم کاری

دەبێتەوە، کەمى زانینى وشەکانە، چونکە پێیانوایە لەبەرکردنى هەزاران وشە کارێکى قورس و سەختە، لەمبارەیەوە 
تیژ و میتۆدى جۆراوجۆر هەیە بۆ فێربوونى توێژەران گەشتوونەتە ئەو ڕاستییەى، کە فێرخوازان پێویستیان بە سترا

وشەکانى زمانى دووەم، ئەم ميتۆد و  ستراتیژانە تەکنیکى جۆراوجۆرن، کە بۆ فێربوون و تێگەیشتنى وشەکانى زمانى 
ن بەکاردێن، ئەم ميتۆد وستراتیژانە گرنگن بۆ فێربوونى زمان، دووەم و مانەوەیان لە مێشکدا بۆ ماوەیەکى درێژخایه

 ئەوەى ئامرازێکن بۆ چالاککردن و خۆئاراستەکردن بۆ گفتوگۆیەکى دروست و ڕەوان.لەبەر 

بە تێپەڕبوونى کات گرنگیى وشە لە فێربوونى زمانى دووەمدا و میتۆدەکانى فێربوونی وشە گۆرانکارییان بەسەردا     
اڵ فێربوونى وشەدا گرنگى بە هاتووە، هەر میتۆدە و گرنگى بەشێوەیەک داوە بۆ فێربوونى وشە، هەندێ میتۆدیش لەپ

فێربوونى ڕێزمان داوە، هەندێ میتۆدی تریش تەنها گرنگى بە ڕێزمان و ئاخاوتن دەدەن و پێیانوایە: فێرخواز خۆکارانە 
فێری وشەکان دەبێت. ئەوەى تا ئێرە باسکرا گرنگیی وشە بوو لە فێربوونى زمانى دووەمدا، لێرە بە دواوە باس لە هەندێ 

ى فێربوونى زمان دەکەین، بۆ ئەوەى ڕوونى بکەینەوە، کە کامە میتۆد کاریگەرترە و گرنگیی هەیە لە فێربوونى لە میتۆدەکان
 زمانى دووەمدا:

 (: Direct( میتۆدى ڕاستەوخۆ)١-١-١)

لەم میتۆدەدا فێربوونى وشە مەبەستى یەکەمى فێرخوازانە، بۆ ئەوەى بتوانێت بە زمانى دووەم یان بە زمانى بێگانە     
قسە بکات، لەم میتۆدەدا زیاتر گرنگیی بە وشە باوەکانى ڕۆژانە و ئەوانەى بەسەر زارى قسەپێکەرانى زمانەکەوەن و 

 پێویستن لە ئاخاوتنى ڕۆژانەدا، دەدرێت.

 (: Grammar Translation( میتۆدى وەرگێڕانى ڕێزمان)٢-١-١)

ئەم میتۆدە زیاتر گرنگی بە یاسا ڕێزمانییەکان دەدات، بەڵام لەپاڵ ئەمەدا وشە وەکو یارمەتیدەرێک بۆ فێربوونى یاسا      
وودى لێ وەربگرن لە ڕێزمانییەکان بەکاردەبات، بە واتایەکى تر، لەم میتۆدەدا تەنها کاتێک گرنگى بە وشە دەدرێت، کە س

 (Diane Larson and Marti Anderson (2003): 13)ڕوونکردنەوەى یاسا ڕێزمانییەکاندا. 

لێرەدا ئەوەمان بۆ ڕووندەبێتەوە، کە هەرچەندە میتۆدێک ڕاستەوخۆ گرنگیی بە وشە نەدات، بەڵام دیسانەوە        
ە گرنگیی وشە لە ڕوونکردنەوەی هەر بابەتێکدا شتێکى پێویستى بەوەیە، کە وشە بەکاربهێنێت و ڕۆڵى پێبدات، چونک

 حەتمى و پێویستە.

 (:Reading Method( میتۆدی خوێندنەوە)٣-١-١)

ئەم میتۆدە جەخت لەسەر ئەوە دەکاتەوە، کە کارامەیی و شارەزایی لە خوێندنەوەى زمانی مەبەستدا، ڕاستەوخۆ     
ێتى بەکارهێنانى وشەکانیش، یان بە واتایەکى تر ڕێژەى فێربوونى دەبێتە هۆى زیادکردنى بانکى وشەى فێرخواز و چۆن

وشە کاریگەریی ڕاستەوخۆى دەبێت لەسەر خوێندنەوەش، لەم میتۆدەدا وشە گرنگییەکى تایبەتى  پێدراوە، بە تایبەتى 
یاریکران، بە لە لایەن زانا )وێست(ەوە د ١٩٥٣(ناسراون، کە کۆمەڵە وشەیەکن، کە لە ساڵى GSLوشە باوەکان کە بە )

 مەبەستى فێربوونى زمانێک.

لەم میتۆدەدا هەرچەندە گرنگی بە خوێندنەوە دەدرێت بۆ فێربوونى زمانى دووەم، بەڵام ڕۆڵى گرنگی وشە بۆ ئاسانکردن    
 و باشترکردنى خوێندنەوە پشتگوێ ناخرێت.

 (: Audio Lingualism( میتۆدى ئۆدیۆلینگواڵیزم)٤-١-١)

بەپێى ئەم میتۆدە گرنگیدانى لە ڕادەبەدەرى وشە، فێرخواز بە هەڵەدا دەبات، چونکە کاتێک فێری ژمارەیەکى زۆر وشە     
پیویستە ئەوە  ،(Marianne Celce and Murcia (2014): 290)دەبێت، ئیتر وا هەست دەکات فێری زمانى دووەم بووە. 

فێربوونى ڕێژەیەکى زۆر لە وشە، وا لە فێرخواز بکات، کە هەست بکات فێری بوترێت، کە ئەگەرچى ڕەنگە لە ڕواڵەتدا 
زمانەکە بووە، بەڵام ئەمە واتاى ئەوە ناگەیەنێت، کە ڕۆڵى وشە پشتگوێ بخرێت، بەڵکو زیاتر مەبەستەکە ئەوەیە، کە 

ت لەبەر بکرێن، بۆ ئەوەى پێویستە وشەکان بە ڕەمەکى و لە خۆوە لەبەر نەکرێن، بەڵکو بەپێى تەکنیک و میتۆدى تایبە
 تێکەڵاوى دروست نەبێت و وشەکان لە یاددا زیاتر بمێننەوە.

 (:Communicative Language( میتۆدى پێوەندیی زمانى)٥-١-١)

ئەم میتۆدەش گرنگى بە یاسا ڕێزمانییەکان و وشەکان دەدات، مەبەستێتى فێرخواز بتوانێ بە شێوەیەکى دروست و     
بەکاربهێنێت، هەروەکو چۆن یاساڕێزمانییەکان گرنگی خۆیان هەیە بە هەمان شێوە وشەش گرنگییەکى پاراو زمانى دووەم 

 :Diane Larsen and Martine Anderson (2003))زۆری هەیە، تا لە ڕێیانەوە فێرخواز بتوانێت بە زمانێکى پاراو بدوێت. 

ەکییە لەم میتۆدەدا، لە پاڵ گرنگیدان بە ڕێزمان، هاوکات لێرەدا ئەوەى گرنگە بوترێت ئەوەیە، کە وشە بنەمایەکى سەر (128
 گرنگیی لە ڕادەبەدەرى وشە ڕۆڵى تایبەتى پێدراوە.

 ( فێربوونى وشەکانى زمانى دووەم: ٢-١)

فێربوونى وشەکانى زمانى دووەم)هەر زمانێک(، هەروا کارێکى ئاسان نییە، بۆیە بۆ ئەم مەبەستە شارەزایان و توێژەران، 
تۆد و شێوازى جۆراوجۆریان پێشنیاز کردووە، کە بەکاربهێنرێت لە فێربوونى وشەکانى زمانى دووەمدا، چەندین می

 گرنگترینیان ئەمانەن:

 وێنەیی:  شێوازى (١-٢-١)

لەم شێوازەدا بە وێنەکێشان و بەکارهێنانى وێنە یان پیشاندانى شتەکان ڕاستەوخۆ لە پۆلدا، فێرخوازان بە وشەکان       
 نا دەکرێن، ئەم شێوازە گرنگی خۆی هەیە، چونکە وێنە بە زوویی لە مێشکدا دەچەسپێ.ئاش

 ( خوێندنەوەى دەق: ٢-٢-١)

لەم شێوازەشدا، چیرۆک و گفتوگۆ)دایەلۆگ( و گۆرانى دەخوێنرێتەوە، فێرخواز لە کاتى خوێندنەوەى ئەمانەدا چاوى     
بە چەندین وشەى نوێ دەکەوێت، بۆ دۆزینەوەى واتای وشەکانیش پێویستى بە گەڕان و دووبارە نووسینەوەى وشەکان 

تووشى زەحمەتى زۆر دەبێت بۆ فێربوونى وشە و لێکدانەوەى  دەبێت. لێرەدا ئەگەر سەرنج بدەین، دەبینین فێرخواز
 واتاکانیان، چونکە گەڕان و دووبارە نووسینەوە کارێکى تاقەتبەر و کاتگرە.

 ( شێوازى پیشاندانى پێوەندیی نێوان وشەکان: ٣-٢-١)

ستە فێرى وشەیەک بێت، وەک خستنەڕووى وشە دژواتاکان و هاوواتاکان، لێرەشدا فێرخواز بەدەر لەوەى کە پێوی      
 لە هەمانکاتدا وا پێویست دەبێت لەسەری، کە دژواتا و هاوواتاى وشەکانیش لەبەربکات و بیانزانێت.

 ( شێوازى بەکارهێنانى ئاماژە و چالاکی: ٤-٢-١)

ێگەیەشدا ئاماژەکردن بە کارێک یان ئەنجامدانى کارێک بە پراکتیکى ڕێگەیەکى دیکەیە بۆ فێربوونى وشەى نوێ. لەم ڕ   
هەرچەندە خوێندکار فێری وشەى نوێ دەبێت، بەڵام زۆرجاریش تووشى گرفت دەبێتەوە، چونکە دروستکردنى ژینگەیەکى 
گونجاو بۆ ئەنجامدانى کارێک یان چالاکییەکى دیاریکراو ڕەنگە هەموو کاتێک فەراهەم نەکرێت، ئەمەش تا ڕادەیەک لە 

  (Laura Llamosas Corrales (2011):  22-23) گرنگیی ئەم شێوازە کەمدەکاتەوە.

یەکێکە لە شێوازە گرنگەکانى فێربوونى وشە، کە کار لەسەر  ( شێوازی )ئیتمۆلۆژیی( یان ڕەگ و ڕیشەى وشەکان:٥-٢-١)
 ڕەگ و پێشگر و پاشگرى وشەکان دەکات، کارى سەرەکیی توێژینەوەکەش لەسەر ئەم شێوازەیە.

 

 

ران، چەندین شێوازى دیکە هەن بۆ فێربوونى وشە، وەک: وەرگێڕان و ڕوونکردنەوە بەدەر لەو شێوازانەى لەسەرەوە باسک
و پێناسەکردن، لەبەر ئەوەى پرۆسەى فێربوون پرۆسەیەکى گشتگیریی تاکەکەسییە و پێوەندیی بە هەست و سۆزى 

ئەو ڕێگەیە، کە  فێرخوازەوە هەیە، پێویستە هەست و سۆزى فێرخواز لەبەرچاو بگیرێت و ئازاد بێت لە هەڵبژاردنى
 (Carles rogers(1980): 35) بەکاریدەهێنێت.

پێرەوکردنى ستراتیژە جۆراوجۆرەکانى فێربوونى وشە، ڕێگە خۆشکەرە تا فێرخواز بەشێوەیەکى سەربەخۆ زمان فێر     
ببێت، ئەگەر لە پرۆسەى فێرکردندا فێرخواز ئاشنا بکرێت بە ميتۆد و  ستراتیژە جۆراوجۆرەکانى فێربوونى وشە، بە 

ە واتایان نازانێت، بوونى زانیاریی تەواو لە بارەى ميتۆد و ستراتیژەکان ئاسانى دەتوانێت مامەڵە لەگەڵ ئەو وشانەدا بکات، ک
  (Ruutmets (2005): 9).و چۆنێتى بەکارهێنانیان یارمەتیدەرێکى باشە لە پڕۆسەى فێربوونى وشەدا

جۆرەکانى هەر لەمبارەیەوە )نەیشن( بڕواى وایە، کە لە ڕێگەى ئاشنابوونى فێرخواز بە ميتۆد و ستراتیژە جۆراو      
فێربوونى وشە، دەتوانێت ژمارەیەکى زۆر وشە لەبەر بکات، بە جۆرێک کە ئەم ميتۆد و ستراتیژانە بۆ هەموو ئاستە 
جیاوازەکانى فێرخواز گونجاوە، لە هەمانکاتدا یارمەتیشى دەدات، تا بتوانێت ڕێگەیەکى تایبەت بە خۆى بدۆزێتەوە و واز 

لە ڕاستیدا میتۆدەکان بۆ فێربوونى زمانى دووەم زۆرن و جۆر   (Nation (2001): 222) .لە شێوازى مامۆستاکەى بهێنێت
و شێوازی جیاوازیان هەیە، بەڵام فێرخوازانى زمانى دووەم بەشێوەیەکى بەرچاو ميتۆد و ستراتیژى فێربوونى وشە 

 ) .1990Mally and  Chamot  (,O :(7(بەکاردەهێنن

 :( سودەکانى شێوازى ئیتمۆلۆژى٦-٢-١)  

ئیتمۆلۆژیی وشەکانە، کە کار لەسەر ڕەگ و بنەچەى وشە و  شێوازىیەکێک لە گرنگترین ميتۆدەکانى فێربوونى وشە،  
 ، وەک:داڕشتنى وشەکان دەکات، ئەم شێوازە گەلێک سوودى هەیە لە فێربوونى زمانێکى وەکو ئینگلیزیدا

گرنگترین ڕەگەزن، بۆیە فێرخوازانى زمانى ئینگلیزى فێرى ( لەم شێوازەدا)ئیتمۆلۆژیی( ڕەگ و پێشگر و پاشگر ١-٦-٢-١)
ناسینى ڕەگ و پێشگر و پاشگرەکانى زمانى لاتینى و گریکى دەبن، چونکە زۆرى وشە باوەکانى ئەمڕۆ لاتینى و گریکین، 

لە مێشکیدا  کاتێک فێرخواز وشەیەکى نەزانراو دەبیستێ، بە سوودوەرگرتن لە پێکهاتە ئیتمۆلۆژییەکەى دەتوانێت وێنەیەک
 دروست بکات دەربارەى واتاى وشە نەزانراوەکە، ئەمەش یارمەتى دەدات، خێراتر و ئاسانتر وشەکان لە یادگەیدا هەڵگرێت.

( ئەم شێوازە یارمەتى فێرخواز دەدات، لە ڕێگەى دانانى پێشگر و پاشگرەکان بەشێوەیەکى دروست و گونجاو، ٢-٦-٢-١)
 شێوەیەکى دروست پێکبهێنێت. ژمارەیەکى زۆر وشەى ئینگلیزى بە

( فێرخواز بە پشتبەستن بەم شێوازە، دەتوانێت پێشبینى واتاى هەزارەها وشەى زمانى ئینگلیزى بکات، کە پێشتر ٣-٦-٢-١)
 نە بینیویەتى و نەبیستویەتى.

ێوازەدا پێویستە ( یارمەتیدەرە بۆ مانەوەى واتاى وشەکان لە مێشکدا بۆ ماوەیەکى درێژخایەن، فێرخواز لەم ش٤-٦-٢-١)
واتاى بەشەکانى وشە بزانێت، بە زانینى واتاى بەشەکانى وشە دەتوانێت واتاى تەواوى وشەکە بزانێت، بەشێکى زۆرى 
وشەکانى زمانى ئینگلیزى ناسادەن، کە لە ڕەگ و پێشگر و پاشگر پێکدێن، هەرکات فێرخواز ئاگادارى پڕۆسەى پێکهاتنى 

نى ڕەگ و پێشگر و پاشگرەکان دەستنیشان بکات، ئەوکات تواناى ئەوەى دەبێت، کە ئەم وشە ناسادانە بوو، واتە توا
 ڕێژەیەکى زیاتر وشە لەبەر بکات.

 ( ئیتمۆلۆژیی چییە؟١-٢)

ئیتمۆلۆژى زانستێکى کۆنە، لە ڕۆژگارێکى زۆر کۆنەوە لەلایەن فەیلەسووف و ڕێزماننووسەکانەوە کارى لەسەر     
ە فەلسەفییەکان بدۆزنەوە، بەڵام لە زۆرینەى هەوڵەکانیاندا پشتیان بە میتۆدى زانستى کراوە، هەوڵیانداوە ڕیشەى وش

نەبەستووە و بەشێوەى هەڕەمەکى بووە، بەڵام لە ڕۆژگار ئەمڕۆدا زانستى ئیتمۆلۆژى ئیجگار پڕ بایەخە، ئەو کەسانەشى 
ەکەن و بەرپرسیارێتى سەلماندنیشى لەم بوارەدا کار دەکەن، بە شێوازى زانستى ئیتمۆلۆژیی وشەکان دەستنیشان د

 دەگرنە ئەستۆ.

(Etymology( لە وشەى یۆنانى )Etymon وەرگیراوە، بە واتاى "ڕاستى وشە" دێت )( ١٣٩(: 2007)رەشید کرمانج ) بەڵام ،
ە، لە لە ئەمڕۆدا دوو واتا دەگەیەنێت، وەکو ناو بۆ لقێکى زانستى زمان، کە لە ڕەگەز و بنجى وشەکانى زمان دەکۆڵێتەو

)نەریمان عەبدوڵا   هەمانکاتدا باس لەو گۆڕان و پێشکەوتنانە دەکات، کە بەدرێژایی مێژوو بەسەر خودى وشەکاندا هاتووە

 (٣٩(: 2016)فاروق عومەر سدیق ) ، هەروەها بە واتاى ڕەچەڵەک و مێژووى وشە و مۆرفیم دێت. ( ٩٤(: 2016)

 بێت:زانستى ئیتمۆلۆژیی بۆ دو لقى سەرەکى دابەش دە

 ( ئیتمۆلۆژیی هاوکات: ١-١-٢)

لەم لقەدا وشەکانى زمانێک لە وشەکانى دیکەى ئەو زمانە وەردەگیرێت، کە هاوکات لە هەمان زماندا هەن، ئەم لقەیان      
 زیاتر لە ڕیشەى وشە هاوچەرخەکان دەکۆڵێتەوە، ئیتمۆلۆژیی هاوکات زیاتر بۆ وشە سادەکان دەگونجێ و بەکەڵکە.

( پێکهاتووە، یاخود er-+ پاشگرى ) drive( لە کردارى )driverبۆ نموونە وشەى ئینگلیزى ) (46(: 2013رلاتۆ ))ئانتۆنى ئا
ـ ا( دروست بووە، لەم لقەدا تەنها کار لەسەر ڕیشەى وشە -وشەى کوردیی )گەرما( لە ئاوەڵناوى )گەرم( و پاشگر )

 داتاشراوەکان دەکرێت.

 ( ئیتمۆلۆژیی ناوکات: ٢-١-٢)

ئەم لقەیان مێژووى گۆڕانى وشەیەک بە درێژایی قۆناغە مێژووییەکان بنگیری دەکات، بە پێچەوانەى ئیتمۆلۆژیی      
 (١٤٠(: 2007)رەشید کرمانج ) هاوکاتەوە، کار لەسەر ئیتمۆلۆژیی وشە ناسادەکان دەکات، کە لە وشەى دیکە دانەتاشراون.

نیشانەى ڕابردوو( وەرگیراوە. )محمد  kauş )+(ta( لە ڕیشەى )Kuştin -بۆ نموونە ئیتمۆلۆژیی چاوگى سادەى )کوشتن 
 (٢١(: 1395حسن دوست )

ئیتمۆلۆژیی سوود و گرنگیی زۆرە و دەتوانرێت لە زۆر بواردا سوودى لێ وەربگیرێت، بۆ نموونە بۆ لێکۆڵینەوە لە      
انین لە واتاى ناوەڕۆکى ئەو دەقانە بگەین، کە لە دەقە ئەدەبییەکان گرنگییەکى لە ڕادە بەدەرى هەیە، چونکە کاتێک دەتو

بۆ   (186(: 1387)مهدى فدائى )ئەسڵى وشە و زاراوەکان بگەین، ئەوەش بە سوودوەرگرتن لە شێوازی ئیتمۆلۆژیی دەبێت.
سترێت، دیاریکردنى ئەو وشانەى لە زمانێکى ترەوە هاتوونەتەوە نێو زمانەکەوە دەتوانرێت پشت بە شێوازى ئیتمۆلۆژیی ببە

هەروەها ديسان دەتوانرێت خێزانە زمانییەکان و دور و نزیکى زمانەکان لە یەکترەوە بەم شێوازە دیارى و دەستنیشان 
بکرێت. هەروەک باسکرا سوودەکانى ئیتمۆلۆژیی زۆرن، بەڵام ئەوەى لەم توێژینەوەیەدا کارى لەسەر کراوە، پێڕەوکردنى 

 دووەم. میتۆدى ئیتمۆلۆژییە بۆ فێربوونى زمانى
بە سوودوەرگرتن لە شێوازى ئیتمۆلۆژیی دەتوانرێت خاڵى هاوبەشی نێوان زۆرێک لە وشەکان بدۆزرێتەوە، کە      

هاوکارە بۆ تێگەیشتنى وشەکان و باشتر تێگەیشتنیان و باشتر بەبیرهاتنەوەیان، بۆ نموونە پێشگر و پاشگرەکان لە زۆرێک 
، هەرچەندە ئەم پێشگر و پاشگرانە بە تەنیا واتا نابەخشن، بەڵام کاریگەریيان لە وشە ناسادە ئینگلیزییەکاندا هاوبەشن

 (Davoudi and Yousefi (2016): 17)لەسەر گۆڕینى واتاى وشەکان هەیە. 

لە بارەى ئەم شێوازەوە )پێرسۆن( پێی وایە: شێوازى ئیتمۆلۆژیی، شێوازێکى سەرکەوتووە بۆ فێربوونى زمانى      
رخوازان هەوڵدەدەن پێداگرانە لە ڕێى ئیتمۆلۆژییەوە فێرى زمان ببن، جگە لە زانینى واتاى وشەکان، دووەم، کاتێک فێ

هەوڵدەدەن بنەچەى وشەکە و قۆناغەکانى گەشەکردنى وشەکە بزانن، هەروەها جەخت لەوە دەکاتەوە، کە فێرخوازانى 
  (Pierson (1989): 43)سوود لەم شیوازە وەربگرن. زمانى دووەم، کە لە قۆناغەکانى ناوەندیی و پێشکەوتوودان، دەتوانن 

 ( )ئیلسۆن( لە بارەى شێوازی ئیتمۆلۆژیی بۆ یارمەتیدانى خوێندکار بۆ فێربوونى زمان، چوار خاڵى ئاماژە پێکردووە:٢-٢) 

 ( ناسین و شارەزابوون.١-٢-٢)

 انەوە.( شیکردنەوەى مۆرفۆلۆژییانە بۆ یەکە زمانییەکان، لە ڕووى پێکهاتنی٢-٢-٢)

 (  شیکردنەوەى مۆرفۆلۆژییانە بۆ یەکە زمانییەکان، لە ڕووى پرۆسەى وشە دروستکردنەوە.٣-٢-٢)

فێرخوازان  (Ilson (1983): 47)( شکردنەوەى یەکەکانى وشە لە ڕووى تواناى درکپێکردنەوە، بۆ نموونە)میتافۆر(. ٤-٢-٢)
پاساویان هەیە بۆ خوێندنى زمانى لاتینى و ئیتمۆلۆژیی ئەو یان ئەوانەى، کە خوازیارن فێرى زمانى ئینگلیزى ببن، سێ 

 زمانە:
 ( ژمارەیەکى زۆر وشەى لاتینى لە زمانى ئینگلیزیدا هەیە.١-٤-٢-٢)

( دا چەندین توێژینەوە ئەنجامدراوە، کە دەیسەلمێنن Psycholinguistics( لە زانستى زمانى دەروونى )٢-٤-٢-٢)
 کان.ڕێگەیەکى باشە بۆ لەبەرکردنى وشە

( توێژینەوە نوێیەکانى پەیوەست بە فێربوونى زمانى دووەمەوە، سەلماندوویانە ئەم ستراتیژە بۆ فێربوونى ٣-٤-٢-٢)
  (Green (1996) : 19) زمان گونجاوە.

هەر لەمبارەیەشەوە "بێلمۆ" لە توێژینەوەیەکدا بە ناونیشانى )ئیتمۆلۆژیی و پەرەسەندنى وشە بۆ خوێندکارانى کۆلێژى  
زمانى دووەم(، تیایدا ئەوە دەخاتەڕوو، کە ئیتمۆلۆژیی ڕێگەیەکى گونجاو و بەسوودە بۆ خوێندکارانى کۆلێژ و ئەو 

  (Bellemo (1999): 6-7) زدان.کڵاسانەى، کە خوێندکارەکانیان لە ئاستى جیاوا

ئیتمۆلۆژیی میتۆدێکى باشە بۆ ئەوەى فێرخواز بەسەر زمانى ئینگلیزیدا زاڵ بێت، هەزارەها وشەى زمانى ئینگلیزى      
لەبەر بکات، بە سوودوەرگرتن لە وشە زانراوەکان زۆر بە خێرایی فێری دروستکردنى وشە دەبن، هەروەها "کۆرۆسۆن" 

ئەم شێوازە، کە شیکردنەوەى وشەکانە بۆ ڕەگ و پێشگر و پاشگر، لە پرۆسەى فێرکردندا گرنگیەکى باوەڕى وایە، کە 
  (Corson (1997): 3) تەواوى هەیە، بۆ فێربوونى وشە ئەکادیمییەکانى زمانى ئینگلیزى.

ێرخواز دەکات، تا وشە ئاشنابوون بە ڕەگى وشە ئەکادیمییەکانى زمانى گریکی )یۆنانى( و لاتینى ئاسانکاریی زۆر بۆ ف   
ئەکادیمییەکانى زمانى ئینگلیزییش فێر ببێت، ئەم ڕێگایە بەسوودترە لە شێوازى پێناسەکردن، بەبێ ئەم شێوازە فێربوونى 

 بەشێکى زۆرى وشە ئەکادیمییەکانى زمانى ئینگلیزى ئاسان نییە و فۆڕم و واتایان دژوار و سەختە.

میتۆدەوە، هەر یەکە لە "داودى و یوسفی" پێیانوایە، بەکارهێنانى میتۆدى هەر لە بارەى گرنگى و سوودى ئەم      
ئیتمۆلۆژیی، کە گرنگترین ڕەگەزەکانى ڕەگ و پێشگر و پاشگرە، بۆ فێربوونى زمانى ئینگلیزى وەکو کردەى ناوبڕ وایە 

نگلیزى لە ڕەگ و پێشگر )واتە: کورتکردنەوەى ماوەى گەیشتن بە ئەنجام(، چونکە ژمارەیەکى زۆرى وشەکانى زمانى ئی
و پاشگر پێک دێت. فێرخواز دەتوانێت لە ڕێگەى فێربوونى واتاى بنەڕەتى ڕەگى وشەکانەوە پێشبینی واتاى ژمارەیەکى 
زۆرى وشە بکات، هەروەها زۆرینەى پاشگر و پێشگرەکانى ئینگلیزیی نوێ لە زمانەکانى ئینگلیزى کۆن و لاتین و گریکییەوە 

 Davoudi and) ر و پاشگرانەش ژمارەیان زۆرە و ناتوانرێت لێرەدا بە لیستێک ئاماژەیان پێ بکرێت.وەرگیراوە، ئەو پێشگ
Yousefi (2016): 17- 18)  

فێربوون و زانینى ڕەگى وشەکان سوودى زۆریان بۆ فێربوونى زمانى ئینگلیزى هەیە، چونکە فێرخوازان ڕۆژانە لە     
دەکەوێت، کە لە ڕەگ و پێشگر و پاشگر پێکهاتوون، ئەگەر فێرخواز بنەچە و کاتى خوێندنەوەدا وشەى نوێیان بەرچاو 

 ڕەگ و ڕیشەى ئەو وشانە بزانێت، دەتوانێت بە ئاسانى پێشبینیی واتاى وشە نوێیەکان لە دەقدا بکات.

ەندە کراوە هەروەها ڕێگەیەکى باشە بۆ خێرا فێربوونى وشە و مانەوەى لە یادەوەریدا بۆ ماوەیەکى درێژخایەن. مەز   
%(ى ئەو وشە باوانەى ڕۆژانە لە زمانى ئینگلیزیدا بەکاردێن، بەشێک یان تەواوى لە ڕەگ و پێشگر و پاشگر ٦٠لە )

( وەرگیراوە کە litteraلە وشەى لاتینى ) letterپێکهاتبێت، کە لە لاتینى و گریکییەوە وەرگیراون. بۆ نمونە وشەى ))
( بە واتاى "ئەدەب، literatureلە زمانى ئینگلیزى زۆر دەبینرێت، وەک  لە وشەکانى ) Litteraبەواتاى "نامە، پیت" دێت.  

(  بە واتاى "وەرگێڕانى وشە بە وشە" دێت.  کاتێک فێرخواز literally( بە واتاى "خویندەوار، ڕۆشنبیر" )literateوێژە"، )
ێ گەڕانەوە بۆ فەرهەنگ پێشبینى واتاو چۆنێتى فێرى ئەم وشانە دەبێت، یارمەتیدەرێکى باش دەبێت بۆی، تا بتوانێن بەب

 بەکارهێنانیان بکات.

هەر لەمبارەیەوە "ڕیڤەر" دەڵێت: زانیاریی ئیتمۆلۆژیی دەبێتە هۆى فێربوونى وشەى زیاتر، چونکە یارمەتى فێرخوازان     
زانیاریی لەسەر ئەو  دەدات پێشبینى واتاى وشەکان بکەن، ڕوونى دەکاتەوە بۆچى وشەیەک بەو شێوازە دەنووسرێت و

گۆڕانکارییانە دەبێت، کە لە قۆناغە جیاجیاکاندا بەسەر واتاى وشەکەدا هاتووە، ئەمانەش یارمەتیدەر دەبن، بۆ 
پێویستە فێرخوازان ئەو مۆرفێمانە بناسنەوە، کە لە ژمارەیەکى زۆر  )Rivers(1989): 465( وەبیرهێنانەوەى واتاى وشە.
کە بە لایەنى کەمەوە زانینى واتاى بەشێک لە وشەکە یارمەتیيان دەدات پێشبینى واتاى وشە وشەدا دووبارە دەبنەوە، چون

نوێیەکان بکەن، کە لە دەقدا دەیبینن و واتاکەى نازانن، بەشێکى زۆرى فێرخوازانى زمانى ئینگلیزى زانیارییەکى ئەوتۆیان 
باشیان نییە لەسەر چۆنێتى ئەو گۆڕانکارییانەى  لەسەر شێوازى ئیتمۆلۆژیی ڕەگى وشەکان نییە، هەروەها تێگەیشتنێکى

 کە پێشگر و پاشگرەکان بەسەر واتاى وشەکەیدا دەهێنن.

گرنگیی ڕێبازى ئیتمۆلۆژیی تەنها بۆ زانینى ڕەگى تاکە وشەیەک گرنگ نییە، بەڵکو یارمەتیدەرێکى باشیشە بۆ فێربوونى     
تیيان دەدات تا لە ناوەڕۆکى وشەکان تێبگەن و وشەى نوێ بەو کۆمەڵەوشەیەک، کە "یەک" ڕەگى هاوبەشیان هەیە، یارمە

( بە density(  بە واتاى "خەست" )denseوشانەوە ببەستنەوە، کە پێشتر فێری بوون، بۆ نمونە هەریەک لە وشەکانى )
ا لە وشەى ( بە واتاى "چڕبونەوە" لە بنەڕەتدcondensation(بە واتاى " قوپاندن"  )dentواتاى "چڕى دانیشتووان"  )

(( بە واتاى "ئەستور، خەست" ئەمەش یارمەتیدەرێکى باشە بۆ بەستنەوەى ئەم وشانە بەیەکەوە کە خاوەنى densusلاتینى 
یەک ڕەگن. ئەم ستراتیژەش هاوشێوەى میتۆدى )سکیماتا(یە، کە پێى وایە زانیاریی بابەتە پێکەوە گرێدراوەکان ئاسانتر لە 

راتر بیربێتەوە و بەکاربهێنرێت، شێوازى ئیتمۆلۆژیی لەم خاڵەدا لەگەڵ تیۆرى )سکیماتا(دا مێشکدا دەچەسپێ و دەتوانرێ خێ

، چونکە لە ڕێبازى ئیتمۆلۆژییدا بوونى زانیاریی لەبارەى بەشەکانى وشە و واتاکانیان (Anderson (1984): 142)هاوبەشە. 
 یارییانە بەکاربهێنێتەوە.یارمەتى فێرخواز دەدات هەرکاتێک وشەی نوێى بەرچاو دەوت، ئەم زان

توێژینەوە )زمانەوانییە_دەروونی(ـەکان ئاماژە بەوە دەکەن، کە مێشک شێوازى جۆراوجۆرى هەیە بۆ وەرگرتنى      
وشە، یەکێکیش لەو شێوازانە فێربوونى وشەیە لە ڕێگەى دووبارەکردنەوەوە، کە پێى دەوترێت شێوازى "ڕۆتین" کە تیایدا 

ەیوەست نەکراون، لەمڕووەشەوە لە میتۆدى )سکیماتا( جیاوازە، چونکە بەپێى سیکماتا ئەو زانیارییەکان پێشتر پ
زانیارییانەى لە مێشکدا تۆمارکراون پەیوەستکراون بە یەکەى ترەوە، ئەمەش وا دەکات ئاسانتر بەبیربێتەوە و 

 ((Corson (1997): 4بەکاربهێنرێت. 

لە مێشکدا تۆمارکرابێت و یەک ڕەگیشیان هەبێت لە کاتى بەکارهێناندا ئەم  لە میتۆدى "ڕۆتین"دا ئەگەر کۆمەڵەوشەیەک    
-circumspect-spectacleوشانە وەکو وشەى سەربەخۆى جیاواز بەبیردێنەوە، بۆ نموونە وشەکانى )

retrospection-inspection( هەرچەندە ئەم وشانە لە بنەڕەتدا هەمان ڕەگیى لاتینیان هەیە، کە بریتییە لە )Spect )
کە بە واتاى سەیرکردن دێت، بەڵام لە میتۆدى ڕۆتیندا یارمەتیدەرى نابێت تا زوو وەبیربێتەوە و بەکاربهێنرێت. بەڵام لە 

(ئەگەر هات و لە تێکستدا واتاى دروستى ئەو وشانە specمیتۆدى "سیکماتا"دا فێرخواز بە هۆى زانینى واتاى ڕەگەکەوە )
هەیە، بە لایەنى کەمەوە دەتوانێت پێشبینى واتاى وشەکان بکات و لە واتاکەیان نزیک  نەزانێت، کە هەمان ڕەگى لاتینیان

 ببێتەوە، هەروەها دەتوانرێت ئەو وشانەى کە هەمان ڕەگیان هەیە، بۆ گروپەکەى زیاد بکرێت.

)هۆڵمێس و کێفەر( لە توێژینەوەیەکدا، ئەوەیان خستۆتەڕوو، کە فێربوونى ڕەگى لاتینى و گریکیی وشەکان دەبێتە هۆى     
لە تاقیکردنەوەیەکى زانستیدا کە لەسەر  (Holmes and Keffer (1995): 47) باشتر شارەزابوون لە زمانى ئینگلیزى.

ە، تیایدا فێرخوازان بۆ دوو گروپ دابەشکراون، گروپى یەکەم پشتیان بە فێربوونى وشەکانى زمانى ئینگلیزى ئەنجامدراو
میتۆدى فێربوونى ڕەگى لاتینیی وشەکان بەستووە، گروپی دووەمیش بەپێى خواستى فێرخوازەکان شێوازەکانى ترى 

کان ڕێگەیەکى فێربوون بەکارهێنراوە، لە ئەنجامدا دەرکەوتووە کە شێوازى ئیتمۆلۆژیی و زانینى ڕەگى لاتینیی وشە
  (Bellemo (1999): 1,7) سەرکەوتووتر و کاریگەرتر بووە بۆ فێربوونى وشەکان.

 ( ئیتمۆلۆژیی وەک ميتۆدێک بۆ فێربوونى وشە:٣-٢)

بۆ فێربوون و فێرکردنى لە چەندین ستراتیژ و ڕێباز و شێوازى جۆراوجۆر هەن، کە هەریەکەیان بە تایبەتمەندیی       
چاوگرتنى چەند ڕێوشوێنێک خراوەتەڕوو، یەکێکیش لەو ميتۆدانە میتۆدى "ئیتمۆلۆژیی" وشەکانە، ئەم خۆى و بە لەبەر

ميتۆدە یەکێک لە تایبەتمەندییەکانى ئەوەیە، کە یارمەتى فێرخواز دەدات، کە بەشێوەیەکى باشتر لە وشەکان تێبگات و 
 ێنێت.بەبیرى بێتەوە و پاشانیش بە شێوەیەکى سەرکەوتوانە بەکاریان به

بە پێى سەرچاوە و توێژینەوەکان ئەم میتۆدە میتۆدێکى سەرکەوتووە و مامۆستایانى زمانى ئینگلیزى دەتوانن سوود     
لەم میتۆدە وەرگرن بۆ فێرکردنى وشەکانى زمانى دووەم، هاندانى فێرخواز بۆ بەکارهێنانى ئەم ميتۆدە گرنگە، چونکە 

فێرى وشەکانى زمانى دووەم ببێت، بۆیە دەکرێ ڕێنمایی فێرخواز بکرێت،  یارمەتى خوێندکار دەدات زووتر و خێراتر
ئەگەر ویستى فێرى وشەکانى زمانى دووەم ببێت ئەم میتۆدە )ئیتمۆلۆژیی( زیاتر لە شێوازى لەبەرکردن بە ڕیگەى 

 دووبارەکردنەوە )ڕۆتین(، بەکاربهێنێت.

( هەموویان گرنگییەکى TOFEL , IELTS, PETهاوشێوەى )(ـە جیهانییەکانى زمانى ئینگلیزى Testئەزموونەکان )   
 زۆر بە وشە دەدەن، زانینى فۆڕمەکانى وشە بە یەکێک لە پێوەرە سەرەکییەکانى هەڵسەنگاندن دادەنرێت.

لەمبارەیەوە )مەک کارسى( پێى وایە زمان بەبێ وشە هیچ گرنگییەکى نییە، فێرخواز هەرچەند زانیاریی لەسەر ڕێزمان      
 :McCarthy (1990)نگسازیی هەبێت، بەڵام ناتوانێت بەبێ وشە هیچ پەیامێک بگەیەنێت و هیچ پەیامێک وەربگرێت. و دە

( هەروەها )چاستیان( بڕواى وایە: بەبێ وشەى گونجاو هیچ کەسێک ناتوانێ لە بیروبۆچوون وبیرۆکەى کەسانى تر (1
خواز، توێژینەوەکان ئەوەیان سەلماندووە، ئەو کەسانەى کە تێبگات، لەبەر ئەوە فێربوونى وشەى نوێ زۆر گرنگە بۆ فێر

لە ژیانى ڕۆژانەیاندا وشەى زیاتر دەزانن و بەکاری دەبەن، بە بەراورد بەو کەسانەى کە وشەى کەمتر دەزانن و کەمتر 
  )) 1988Chastian :(31(وشە بەکاردەبەن، ئاسانتر کاریان دەستدەکەوێت و دەبنە خاوەن داهاتى باش.

لێرەدا مەبەستمانە ئەوە بڵێین: کە وشەکان تەنها بۆ فێربوونى زمانى دووەم گرنگ نیین، بەڵکو لە بەڕێکردنى ژیانێکى      
 تى بەهێزیشدا ڕۆڵى گەورە و گرنگیان هەیە.ڵایهبێ گرفت و پەیوەندییەکى كۆمه

دیی دەست بە فێربوونى زمانى ئینگلیزى تەنانەت ئەو خوێندکار و فێرخوازانەى کە لە قۆناغەکانى ناوەندى و دواناوەن    
دەکەن، گرنگییەکى زۆر بە وشە دەدەن، بە تایبەتیش وشە ئەکادیمییەکان، هەربۆیە چەندین شێواز بۆ زانین و فێربوونى 
وشە دەگرنەبەر، وەک: شێوازى دووبارەکردنەوە و لاساییکردنەوە و ...تاد. بەڵام ئەو وشانەى لەبەرى دەکەن، بۆ ماوەیەکى 

رتەو دواى تاقیکردنەوەکان لە بیریان دەچێتەوە، ئەمەش ئەوە دەسەلمێنێت، کە هەڵبژاردنى ئەو شێوازەى لە فێربوونى کو
 وشەکاندا بەکاردەهێنرێت گرنگییەکى زۆرى هەیە، تا فێرخواز بتوانێت بۆ ماوەیەکى دوور و درێژ لە یادگەیدا بیهێڵێتەوە.

وانبوون دەچێت، بە وشە و زاراوە و دەربڕینى نوێ، ئەمەش بۆ دوو هۆکار ڕۆژ بە ڕۆژ زمانى ئینگلیزى بەرەو فرا    
دەگەڕێتەوە؛ یەکەمیان بۆ باشتر تێگەیشتنى زمانەکە، دووەمیان بۆ بەکارهێنانى ئەم زمانە لەلایەن کەسانێکەوە کە پێشتر 

 بەکاریان نەهێناوە.

زمانى ئینگلیزى زمانێکى داینامیکییە و تواناى بەرەوپێشچوون و گۆڕانکاریی و گونجاندنى هەیە، هەر بۆیە بووە بە      
زمانێکى )ئەنگلۆفرانکا( ،  زمانێکە  بەکاردێت  بۆ گفتوگۆکردن لە لایەن گروپ و نەتەوەى جیاوازەوە، کە  زمانى دایکى 

دێت، هەر زمانێک کە وشە و زاراوە ببەخشێت بە زمانانى تر و وشە و زاراوە لە هیچکامیان نییە، ئەمەش بە واتاى ئەوە 
 (Arundhathi Yamsani  (2018): 53) زمانانى تر وەربگرێت.

هەندێک پێیان وایە زمانى ئینگلیزى زمانێکى بێگەرد و ڕەسەن و زیندووە، هەندێکى تریش پێیانوایە زمانێکى مردووە،     
بۆ زیاتر تێگەیشتن لە بابەتەکە پێویستى بە سەیرکردنى ڕیشە و ڕەچەڵەکى وشەکان هەیە، کە ئەمەش خۆى لە خۆیدا 

 کارێکى ماندووکەرە و کاتێکى زۆرى پێویستە.

فێربوون لە ڕێگەى ئیتمۆلۆژیی یەکێکە لە کاریگەرترین ڕێگاکانى فێربوونى وشە، وشەکانى زمانى ئینگلیزى لە سەرەتادا     
لەوانەیە وا دەرکەوێت، کە وشەگەلێکى نەناسراو و نامۆبن، بەڵام کە ڕەگ و ڕیشەى وشەکە وەردەگیرێت، ئەوکاتە 

یراوە؟ چۆن هاتۆتە نێو زمانەکەوە؟ چۆن گۆڕانکاریی بەسەردا هاتووە؟ ڕووندەبێتەوە، کە ئەو وشەیە لە چ زمانێکەوە وەرگ
هەرچۆنێک بێت لە بارودۆخە پیشەیی و ئەکادیمییەکاندا پێویستە زانیاریی تەواومان لەسەر وشە هەبێت، بۆ ئەوەى بگەینە 

بین، بشزانرێت بە چ ئاستێکى ستاندارد، تێگەیشتن لە ڕەگى وشە یارمەتیمان دەدات، کە بە فۆڕمى وشەى نوێ ئاشنا
 ئاڕاستەیەکدا پەل دەهاوێ و بڵاو دەبێتەوە، پێشبینى واتاى وشەى نوێ بکرێت و بۆ ماوەیەکى زیاتر لە هزردا بمێنێتەوە.

(ی ئینگلیزیی سەردەمە، پێى وایە ئیتمۆلۆژیی بریتییە لە Longman"ئیلسۆن" کە نووسەرى سەرەکى )لۆنگ مان_    
تنى وشەکان و بڕگەکان و دەستەواژەکان، زانیارییە ئیتمۆلۆژییەکانى بۆ چوار بەش پۆلێن زانیاریی لەسەر چۆنێتى داڕش

 کردووە:

 دیاریکردنى وشە بنەڕەتییەکان و وەرگیراوەکان. -1
 شیکاریی مۆرفۆلۆژییانەى پێکهاتەى وشەکان. -2
 شیکاریی مۆرفۆلۆژییانەى داڕشتنى وشەکان. -3
 ەرەسەندنیان.شیکاریی وشە وەرگیراوەکان و چۆنێتى داڕشتن و پ -4

زانینى واتاى ڕەگى وشەیەک یارمەتیدەرە بۆ ئەوەى بتوانرێت چەندەها وشە، کە یەک ڕیشەى هاوبەشیان هەیە 
( یۆنانییەوە aer( لە زمانى ئینگلیزى بە واتاى "هەوا" لە بنەڕەتدا لە )airبۆ نموونە )  (Ilson (1983): 48) بیربکەوێتەوە.

(بە واتاى aerialسەدان" ئەم وشەیە لە داڕشتنى هەریەک لە وشەکانى  )هاتووە بە واتاى "فوتێکردن، هەنا
(بە واتاى "نامەى هەوایی" بەشداربووە. لەم نمونەدا aerogram(  بە واتاى "پێوەرى هەوا"   )aerometer"هەوایی")

 هاتنیاندا بەشداربووە.   دەردەکەوێت دیاریکردنى وشە وەرگیراوەکان یارمەتیدەرە بۆ پیشبینى واتاى ئەو وشانەى کە لە پێک

( دێت و بە کوردییش واتا draw off( ڕەگى وشەیەکى لاتینییە، کە بە واتاى )tra, tractنمونەیەکى دیکە وەکو: )
 )دوورخستنەوە یان لابردن(. 

 -١یە (، کە هاوواتا ئینگلیزییەکەیان بەمجۆرەdistract( )٣( و )attract( )٢( و )extract( )١یاخود وشەکانى )      
(take out و )٢- (draw near و )٣- (drawn away :بە کوردییش بە واتاى ،)٣)ڕاکێشان( و  -٢)دەرهێنان( و  -١- 

 )دوورخستنەوەى شتێک( دێن.

( tar, tractئەگەر سەرنج لەو نموونانەى سەرەوە بدەین، ئەوە ڕووندەبێتەوە، کە زانینى واتاى ڕەگى وشەى )   
(، کە هەمان ڕەگیان هەیە. بۆیە دەکرێت وشە جیاوازەکان ٣و  ٢و  ١ینى کردنى واتاى وشەکانى )یارمەتیدەربووە بۆ پێشب

هەمان ڕەگیان هەبێت، ئەمەش بۆ ئەوە دەگەڕێتەوە، کە ئەو وشانە بە تێپەڕبوونى کات گۆرانیان بەسەردا هاتووە، بۆ 
کە بە کوردیی دەبێتە )چەو، بەرد، زیخ(دێت، لە  (دێت،pebble( ی لاتینى لە ئینگلیزیدا بە واتاى )clacisنموونە وشەى )

( لە زانستى "کیمیا"دا بە واتاى )بەردى گورچیلە( دێت، calculusواتاى وشەکەوە بۆمان ڕووندەبێتەوە، کە وشەى )
 ( کە واتاى )ژمێرەر_حاسبە(دێت، لە هەمان ڕەگەوە وەرگیراوە.Calculatorهەروەها وشەى )

نەوە و نموونانەى سەرەوە بدەین، ئەوە ڕووندەبێتەوە، کە لەگەڵ زانینى ڕەگى وشەکەدا، ئەگەر سەرنج لەو ڕوونکرد    
مرۆڤ ڕاستەوخۆ تواناى پێشبینى کردنى وشەکانى تری بۆ دروست دەبێت، کە لەو ڕەگەوە وەرگیراون، ئەمەش دەرى 

 دەخات، کە ڕێگەى ئیتمۆلۆژیی ڕێگەیەکى کاریگەرە لە فێربوونى وشەکاندا.

ینەوەیەکدا بە ناونیشانى )کاریگەریی ئیتمۆلۆژیی لەسەر فێربوونى وشە و مانەوەى لە مێشکدا(دا، کە لە وڵاتى لە توێژ   
ئێران، بە بەشداریی کۆمەڵێک فێرخوازی ئێرانی، کە ئەدەبى عەرەبیان خوێندووە، ئەنجامدراوە، دەرکەوتووە، کە 

 Fatemehبڕوانە:) ری وشە نەزانراوە ئینگلیزییەکان ببن.فێرخوازەکان لە ڕێگەى ئیتمۆلۆژییەوە توانیویانە باشتر فێ
Soleimani and Fateme Azizmohammadi, 2015)  

بە هەمان شێوە گروپێک توێژەرى تر لە وڵاتى ئێران، لە زانکۆى "ئەراک"، ئامانجیان ئەوەبوو، کە کاریگەرترین ڕێگاى    
( کەس بەشدارییان تێدا کرد، کە بەسەر ٥٩یان ئەنجامدا، کە )فێربوونى وشە بدۆزنەوە، بۆ ئەم مەبەستەش توێژینەوەیەک

دوو گرووپدا دابەشکرابوون، گروپێکیان شێوازى جۆراوجۆرى فێربوونى وشەیان بەکارهێنابوو، گروپەکەى تریش 
 شێوازى فێربوونى ڕەگى گریکى و لاتینی واتە )ئیتمۆلۆژیی(ـان بەکارهێناوە، لە ئەنجامدا دەرکەوتووە، کە شێوازى

  (Zimmerman, 1997: 83) ئیتمۆلۆژیی زیاتر کاریگەرترە لە شێوازەکانى ترى فێربوونى وشە.

هەردوو توێژەر)حەسەن سلێمانى و حەدیسە فەتحوڵا پوور(یش  لە زانکۆى "پەیامى نوور"ى ئێران، توێژینەوەیەکیان     
لەم بوارەدا ئەنجامداوە، لە توێژینەوەکەیاندا گەشتنە ئەو ئەنجامەى، کە ئەو خوێندکارانەى شێوازى فێربوونى وشە لە 

شبینى واتاى وشە نەزانراوەکان بکەن، لە ڕێگەى دۆزینەوەى پێوەندیی نێوان ڕووى ئیتمۆلۆژییەوە بەکاردەهێنن، دەتوانن پێ
وشە تازەکان و ئەو وشانەى، کە پێشتر زانیویانە، چونکە لە میتۆدى ئیتمۆلۆژییدا تەکنیکى جۆربەجۆر هەیە، کە کاریگەر 

 Hassan) ردنى وشەى نوێ.و چێژبەخشن بۆ وەرگرتنى وشەکان، کە هانى فێرخواز دەدەن بۆ زیاتر وەرگرتن و لەبەرک
Soleimani and Hadiseh Fallahpour(2016): 84-91)  

هەر بۆ ئەم مەبەستە، هەندێک لە توێژەرانى وەک: )ئيشمیت و نەیشن( جەخت لەوە دەکەنەوە، کە ستراتیژەکانى فێربوونى    
ەکێکیش لەو ستراتیژانە )ئیتمۆلۆژیی(ـە، وشە، کە فێرخواز بەکاریان دێنێت، کاریگەریی ئەرێنى لەسەر فێربوونى وشە هەیە، ی

کە لە رێیەوە فێرخواز دەتوانێ زاڵ بێت بەسەر وشە و دەربڕینەکاندا و تێگەیشتنى تەواوى هەبێت لە کاتى گفتوگۆکردندا، 
بۆیە پێیانوایە ئیتمۆلۆژیی یەکێکە لە گرنگترین و سیستەماتیکترین ڕێگاکانى وەرگرتنى وشە، کە فێرخواز بۆ فێربوونى 

  (Nation, 2001; Schmitt, 2000) وشەى نوێ دەتوانێ بەکاری بهێنێ، بەبێ ئەوەى بگەڕێتەوە بۆ فەرهەنگەکان.

زۆرێک لە پێشنیازى ئەو توێژینەوانەى لەمبارەیەوە کراون، هانى مامۆستیانى زمانى ئینگلیزی دەدەن، کە ئەم شیوازە    
نى وشەى نوێ بە فێرخوازەکانیاندا بەکاری بهێنن، هەروەها داواش لە بگرنەبەر لە وتنەوەى وانەکانیاندا لە میانى فێرکرد

 Fatemeh Soleimani and Fateme) خوێندکاران دەکەن، کە لە برى شێوازە کۆن و ڕۆتینییەکان ئەم شێوازە بەکاربهێنن.
Azizmohammadi, 2015: 1545-1555 )  

 ئەنجامەکان

 

 ئەم ئەنجامانەى لاى خوارەوە:ئەم توێژینەوەیە لە کۆتاییدا گەشتۆتە 

_ بەکارهێنانى میتۆدى ئیتمۆلۆژیی بۆ فێربوونى وشەکانى زمانى دووەم، یەکێکە لە میتۆدە سەرکەوتووەکان و سوودێکى ١
زۆرى هەیە، لە کاتى پیادەکردنیدا وەکو میتۆدێکى فێرکاریی بۆ فێربوونى زمانى دووەم، چ بۆ مامۆستایان و چ بۆ 

 فێرخوازان.

مە و بیرۆکەى میتۆدى ئیتمۆلۆژیی لە فێربوونى وشەکانی زمانى دووەم و دواتریش خودى زمانى دووەم، _بەرنا٢
 پێچەوانەى میتۆدەکانى ترى وەک: لەبەرکردنى وشەکان و ڕێگەى دووبارەکردنەوە.

 _ئەم شێوازە یارمەتى فێرخواز دەدات، کە وشەکان بۆ ماوەیەکى درێژخایەن لە یادگەیاندا بمێنێتەوە.٣

_ئەو فێرخوازانەى کە لە ڕێی ئەم میتۆدەوە فێرى وشەکانى زمانى دووەم دەبن، دەتوانن پێشبینى واتاى وشە ٤
 نەزانراوەکان بکەن، ئەویش لە ڕێى دۆزینەوەى پێوەندیی نێوان وشەتازەکان و ئەو وشانەى پێشتر فێری بوون.

Abstract: 

   This research is entitled (Using Etymology to Teach Second Language Words). It consists of an 

introduction and two main parts and conclusions. Overall, this research is about the method of 

etymology, how it plays an important role in teaching and learning second language words while 

learning the language in such a way that the word's origin helps the learner to understand the verbal 

meaning sooner. And to guess the meaning of those words have the same roots.  

    In this study, more of the English word was used, as many English words are available in the root 

language.. Finally, the results of this study are discussed. 

Key Words: Etymology, Method, Second Language, Learner. 

